
Халкъны эсин 
сакъларыкъ ара

Жолгъа къуралыулу 
чыкъгъандыла

Биз терроризмни 
юсюнден не зат 

билебиз?

КЪЫРАЛ ЖУМУШЛАКоординация советде

Ахыры 3-чю бетдеди. Ахыры 3-чю бетдеди.

Фестиваль 
кюч алады

Нальчикде - бийик 
технологиялы операцияла

«Единая Россия» политика 
партияны КъМР-де регион 
бёлюмюнде болгъан «тёгерек 
столда» республикада саулукъ 
сакълау сфераны ишин жангыча 
къурауну вопрослары сюзюл-
гендиле.

Бюгюнлюкде «Саулукъ сакълау» 
миллет проектни чеклеринде бу 
сферада модернизация  барды-
рылады. Битеу къыралда да бу 
программада белгиленнген жумуш-
лагъа 216 миллиард сом бёлюнеди, 
ол санда Къабарты-Малкъаргъа – 
2,6 миллиард сом.   Проект «Единая 
Россияны»  башламчылыгъыды. 
Аны юсюнден партияны регион 
бёлюмюню Политсоветини секре-
тарыны экинчиси, КъМР-ни Пар-

Къабарты-Малкъарны башчысы 
Арсен Каноков Россейни Президен-
ти Дмитрий Медведевни приёмный-
инде гражданла бла тюбешип, ала-
ны тарыгъыуларына,тилеклерине 
тангылагъанды.

Бу жол республиканы башчысына 
приёмгъа Тырныаууз эмда Нальчик 
шахарлада,Нартан элде жашагъан-
ланы бир къаууму келгенди. Урунуу-
ну ветераны Михаил Рачковский 2010 
жылда фатарыны башын кесини 
ахчасына жапханды. Анга ол 30 минг 
сом къоратханды. 2011 жылда 13-чю 
февральны кечесинде къаты жел 
юйню баш къатысын алып кетгенди. 
Энди жауун жаугъанлай, ветеранны 
фатарына суу акъгъанлай турады.  
Ол Президентден юйню башын жа-
баргъа себеплик этерин тилегенди. 
Аны тилеги толтурулгъанды. Алай 
республиканы башчысы шёндю 
урунууну ветеранлары андан сора 
не зат бла къыйналгъанларын, 
аланы пенсиялары неге къоратыл-
гъанын да соргъанды эмда аны 
иги кесеги аш-азыкъгъа бла ком-
мунальный жумушлагъа кетгенин 
билгенди. «Алгъын мен комбинатда 
(сёз Тырныауузну тау-байыкълан-

Нальчикде РФ-ни Юстиция ми-
нистерствосуну Ставрополь крайда 
Баш управлениясыны Координация 
советини   жыйылыуу болгъанды. 
Анда граждан тинтиуле бла бай-
ламлы сюд органланы   оноуларын 
толтуруучу системаны ишин игилен-
дириу, процессге къатышханланы 
къоркъуусузлукъларын жалчытыу 
жаны  бла  вопросла  сюзюлгендиле, 
РФ-ни Юстиция министерствосуну 
СКФО-да жер-жерледе управлени-
ялары коррупциягъа къажау экспер-
тизаны къалай бардыргъанларына 
къаралгъанды.

Жыйылыуну  РФ-ни юстиция 
министри Александр Коновалов 
ачханды. Ол Координация советни 
быллай халда кенгеши биринчи кере 
бардырылгъанын белгилегенди. 
Жууапха тартыу системаны ишин-
де чырмаула кёп болгъанларын 
айтып, алай, битеу къыралдача, 
СКФО-ну субъектлеринде да аладан 
къутула баргъанларын  иги  шартха 
санагъанды. Болсада проблемала 
уа алыкъа бардыла, бек алгъа 
ала жамауат къоркъуусузлукъ бла 
байламлыдыла. «Регионда адамла 
ёлтюрюледиле. Аны тохтатыргъа, 
аллай къужур ишле къайтарылмаз-
ча этерге борчлубуз»,- дегенди ол, 
ёлгенлени жууукъларына къайгъы 
сёз бере. 

Александр Владимирович сюд 
тинтиулеге къатышанланы къоркъу-
усузлукъларын жалчытыугъа энчи 
эс бургъанды эмда регионлада бу 
жаны бла   проблемаланы юсле-
ринден ачыкъ   айтып, аладан 
къутулууну    жолларын белгилерге 
чакъыргъанды.   

Кенгешге КъМР-ни Президенти 
Арсен Каноков да къатышханды. Ол 
жууапха тартыуну юсюнден сюдню 
оноуларын толтуруучу системаны 
тап халгъа келтириуню магъаналы-
лыгъын белгилегенди эмда   жый-
ылыуну Нальчикде бардырылгъаны 
ючюн ыразылыгъын айтханды. 

Ызы бла повесткагъа кёчгендиле. 
Сюд приставланы федеральный 
службасыны СКФО-да жер-жерли 

Белгили поэт, тилманч, жамауат 
къуллукъчу Гуртуланы Салихни ки-
таплары Нальчикде, Москвада да 
чыкъгъандыла. Кёп болмай а, аны 
Гюржюге чакъырып, анда басма-
ланнган китабыны презентациясы 
болгъанды, дагъыда Гурту улугъа 
«Тбилисини сыйлы гражданини» 
деген сыйлы ат да берилгенди.

Салихни Гюржю бла шуёхлугъу 
ол Шота Руставелини айтхылыкъ 
«Къаплан тери кийген батыр» деген 
поэмасын малкъар тилге кёчюрге-
нинден, Союзну заманындан бери  
келеди. Поэт Гюржю Республиканы 
Парламентини сыйлы грамотасы 
бла да саугъаланнганды.

Тбилисиде жыл сайын шахаргъа 
аталгъан юч кюнню ичинде байрам 
болады – «Тбилисаба». Ол кюнледе 
бериледи  кеслеринден эм тышын-
дан келген биреуге ара шахарла-
рындан ачхыч бла диплом. Бу жол 
ол сыйлы ат жырчы, композитор 
Нуну Габуния бла Гуртуланы Салих-
ге берилгенди. Байрам а Руставели 
атлы театрда бардырылгъанды. 

10-чу октябрьде уа Воронцов 
атлы залда поэтни «Мой Кавказ» 
деген китабыны презентациясы 
болгъанды. Ары литератураны  бла 
культураны кёп белгили адамлары 
келген эдиле. Ол санда киноре-
жиссёр Резо Чхеидзени, тарыхчы 
Гиви Гамбашидзени, жазыучуланы, 
актёрланы айтыргъа боллукъду. 
Ала Салихни юсюнден кёп ариу 
сёз айтып, анга аталгъан жыр да 
жырланнганды. 

Поэтни «Мой Кавказ» деген 
китабында назмула гюржю эм 
орус тилледе басмаланнгандыла. 
Гюржю тилге Маквала Гонашвили 
кёчюрюп, ал сёзню да жазгъанды. 
Ол анда былай айтады: « Поэтни 
Гюржюге, гюржю литературагъа 
энчи сюймеклиги барды. Гуртуланы 
Салих бизни искусствода ишлеген-
лени бир талайына назмула атагъ-
анды. «Мен шуёхлукъну бек бийик 
салама», -деп жазгъанды ол кеси». 

Салих шуёхлукъну жюрюте бил-

Арсен Каноков Россейни 
Президентини приёмныйинде 
адамла бла тюбешгенди

Жамауат палатада

КъМР-ни Жамауат палатасын-
да Билим бериу, илму, жаш тёлю 
политика эм спорт комиссияны 
жыйылыуу болгъанды. Аны ко-
миссияны председатели Пётр 
Иванов бардыргъанды. 

Билим бериуде шёндюгю болум, 
жангы окъуу стандартла къалай 
сингдирилгенлерини юсюнден ко-
миссияны члени Азгери  Шадов окъ-
уу юйледе бюгюннгю болумну эмда 
аны бизни республикада айнытыуну 
юсюнден айтханды. 

Ызы бла КъМР-ни  Билим бериу 
эм илму министерствосуну школгъа 
дери битеулю билим берген бёлю-
мюню таматасы Ирина Темрокова 
жыйылгъанланы аллында сёлеше, 
былай дегенди:

Билим бериуге - 
жангы стандартла

Сюд органланы оноуларын 
толтуруучу системаны игилендирирге

бёлюмлерини къуллукъчулары, 
РФ-ни Юстиция министерствосуну   
округну субъектлеринде  жер-жерли 
управленияларыны эмда  ФСИН-ни 
келечилери ишлеринде тюбеген 
проблемаланы да кётюргендиле. 
Сюд органла чыгъаргъан оноула нек 
толтурулмагъанларыны сылтаулары 
да туура этилгендиле. Сёз ючюн, 
Ставрополь крайда приставланы 
службасыны таматасы Владимир 
Безгинов оюм этгенден, бирде сюд 
органла чыгъаргъан оноуну толтур-
гъандан эсе (сёз ючюн, законсуз иш-
леннген мекямны бузгъандан эсе), 
тазир тёлеген учузуракъ келеди. 

Кенгешге къатышханла социаль-
ный магъаналы сюд процесследе 
къоркъуусузлукъну жалчытыу жаны 
бла проблемаланы да сюзгендиле.   
Къарачай-Черкес Республикада 
приставланы службасыны  баш-
чысы Ёзденланы Хаджи-Исмайыл   
айтханнга кёре, бюгюнлюкде респу-
бликада эки аллай уллу сюд тинтиу 
барады, ол санда Къарачай-Черкес, 
Къабарты-Малкъар республикала-
дан эмда Ставрополь  крайдан жаш 
адамла, сауутланнган аманлыкъчы 
къауум къурап, РФ-ни Конституци-
ясына къажау бузукълукъла этген-
лери ючюн терсленедиле. Ёзден 

улу жыйылгъанланы приставла бу 
процессде къоркъуусузлукъну къа-
лай жалчытханларыны сынауу бла 
шагъырей этгенди. 

Сёз борчлары болгъанла, ол 
санда алиментле ючюн ахчаны 
заманында къайтарырча мадарла  
къурауну юсюнден да баргъанды. 
Кенгешге къатышханла ол жаны 
бла законланы игилендирирге, 
борчлары болгъанланы жашаула-
рын тынгысыз этерге кереклисин 
да сюзгендиле.  Андан сора да, 
приставланы социальный даража-
ларын кётюрюрге, аланы ишчи хал-
ларын игилендирирге кереклисин да 
айтхандыла. 

Жыйылыуда башха вопросла да 
сюзюлгендиле. Анга Сюд пристав-
ланы федеральный службасыны 
директору Артур Парфенчиков,  
КъМР-ни Парламентини спикери 
Чеченланы Ануар, премьер-министр 
Иван Гертер, федеральный инспек-
тор Алексей Вербицкий эм башхала 
къатышхандыла.  

ТИКАЛАНЫ Фатима.
Суратны Руслан 

МАМИЕВ алгъанды.

дырыучу комбинатыны юсюнден 
барады) ишлегенме, хакъым да, 
ол заманлагъа кёре, аман тюйюл 
эди»,-дегенди Михаил Рачковский. 
Президент комбинат кёп да бармай 
жангыдан ишлеп башларыгъыны, 
аны юсюнден инвесторла бла 
сёлешиуле бара тургъанларыны 
юсюнден билдиргенди.

Марина Абидованы,аны къызы-
ны да онкология ауруулары барды. 
Юйюрде уа юч гитче сабий ёседи.
Дарманла алыргъа ахча жетиш-
мейди. Юйлери да тозурагъанды. 
Республиканы башчысы юйюрге 
ахча болушлукъ бёлюрге оноу 
этгенди.

Залим Ширитов кёзлеринден 
къыяулуду. Президентге аны жашы 
алып келгенди. Юй бийчесинден 
айырылгъандан сора, ол эки сабий-
ни да кеси ёсдюреди. Пенсиядан 
башха файдалары жокъду. Тёлер-
ге онг болмагъандан, газ ючюн 
борчлары бек уллугъа кетгенди. 
Арсен Каноков бу юйюрге да ахча 
болушлукъ берирге айтханды.

КъМР-ни Президентини 
бла Правительствосуну 

пресс-службасы.

ламентини спикерини орунбасары 
Татьяна Саенко айтханды. 

Ол, жыйылыуну ача,  халкъны са-
улугъун сакълау къырал борчладан 
бек магъаналысы болгъанын черт-
генди. Миллет проект бу сфераны 
даражасын кётюргенди, сёз ючюн, 
КъМР-де туугъанлай ёлген сабийле-
ни санын азайтыргъа, демография 
болумну игилендирирге, адамланы 
жашау ёмюрлерин орта эсеп бла 4 
жылгъа созаргъа онг чыкъгъанды, 
дегенди.  

Болсада тамамланмай къалгъан 
жумушла да аз болмагъанларын 
чертип айтханды Татьяна Саенко.  
Ол себепден саулукъ сакълау жаны 
бла бир ненча партия программа 
жарашдырылгъанды, ол санда 
«Жашауну качествосу эм саулукъ 

сакълау», «Земской врач», «Сау-
лукълу жюрек», «Бийик технологи-
ялы операцияла» эм башхала, деп 
билдиргенди ол.  

Модернизацияны энчиликлерини 
юсюнден  КъМР-ни саулукъ сакълау 
министри Фатимат Амшокова бил-
диргенди. Ол айтханнга кёре, про-
ект юч уллу бёлюмге юлешинеди. 
Аладан бек магъаналысы – саулукъ 
сакълау учрежденияланы  ырысхы-
техника базаларын игилендириудю. 
Ол жумушлагъа  1,2 миллиард 
сом къоратыллыкъды. Бу ахчагъа 
28  больницагъа бла поликлини-
кагъа ремонт этилликди. Дагъыда 
мингден аслам жангы медицина 
оборудование сатып алынырыкъды.

-Хар затны иелеге ётдюрген ке-
зиуде школгъа дери билим берген 
учрежденияланы приватизация 
этдирмегенлери тюз оноу эди. Энди 
уа жангы стандартлагъа кёре, билим 
берирге 56 устаз юйреннгендиле. Ол 
амал бла биринчи классха баргъан 
1150 сабий окъуп башларыкъдыла. 

Сакъатланы дистанциялы окъутуу 
жаны бла КъМР-ни  Правительство-
су Россей Федерацияны Билим 
бериу эм илму министерствосу 
бла келишим этген эди. Ол ишни 
бардырыргъа 77 миллион сом бё-
люннгенди. Аны хайырындан инва-
лид сабийлени барысына да билим 
берирча тап онгла къуралгъандыла. 

Къууанчлы хапар

Гуртуланы Салих – 
Тбилисини сыйлы гражданини

гени аны башчылыгъы бла «Лите-
ратурный Кавказ» газетни чыгъып 
тургъанында дагъыда бир кере 
кёрюннгенди. Кавказны жазыучу-
ларын бирикдирип, алгъыннгы шу-
ёхлукъну жангыртыргъа итиннгени 
бла байламлыды ол да. 

Тбилиси шахарны бир талай 
жылдан бери бизни жерлешибиз 
бла жууукълукъну юзмегенлери да 
ол себепденди. Ала да толу ангы-
лайдыла Кавказны халкъларыны 
араларында шуёхлукъну уллу къый-
матын. Жыл сайын байрамларына 
тышындан биреуленни чакъырып, 
анга сый бергенлерини  магъа-
насы андады. Гурту улу айтханнга 
кёре, аны биргесине сыйлы атха 
тийишли болгъан Нуну Габуния 
бла ол бу жолгъа дери да тюбеше 
тургъанды, аны бла къалмай, анга 
жоралап, назму да жазгъанды. «У 
Григола Абашидзе», «У памятника 
«Мать – Грузия» деген назмула по-
этни къалам къарындашларына, 
искусствода къуллукъ этгенлеге, 
аланы журтларына аталгъандыла. 
Салихни жангы китабына ала да 
киргендиле. 

САРАККУЛАНЫ Асият.

Бизни индексибиз - 51532

 Хурметли окъуучула!  
Сиз республикабызда бола тургъан ишлени юслерин-

ден толу хапар алыргъа сюе эсегиз;
сиз ёз халкъыгъызны адамы болгъаныгъызны дайым 

сезгенлей турургъа кюсей эсегиз;
сиз малкъарлыланы тарыхларыны, культураларыны, 

тёрелерини эмда адетлерини, аланы бюгюннгю жа-
шауларыны, жетишимлерини эмда проблемаларыны 
юсюнден кёбюрек билирге итине эсегиз, 

«ЗАМАН» ГАЗЕТГЕ ЖАЗЫЛЫГЪЫЗ.
Аны бетлеринде сиз кёп сейирлик затла табарыкъсыз, 

ол хар юйюрге да керек болгъанына тюшюнюрюксюз.
«Заман» газетни редколлегиясы.

«Заман» газетни - хар таулу юйюрге

Жазылыу - 2012

КъМР-ни Парламентини пле-
нар жыйылыуунда депутатла 
30-гъа жууукъ законну про-
ектин сюзгендиле. Аны спикер 
Чеченланы Ануар бардыр-
гъанды. 

Жыйылыу саугъалаудан башлагъ-
аннганды. МЧС-ни КъМР-де  Баш 
управлениясыны таматасы Сергей 
Шагин  халкъны от тюшюуден, 
къаугъаладан, табийгъат къыйын-
лыкъладан сакълау жаны бла ишге 
уллу къошумчулукъ этгени ючюн 
Чеченланы Ануаргъа, РФ-ни къый-
ын болумланы министри  Сергей 
Шойгуну оноуу бла, «МЧС-ге – 20 
жыл» деген майдалны бергенди. 

Ызы бла   повесткагъа кёчген-
диле. Депутатла экинчи эм ахыр 
окъулууда «КъМР-де от тюшюуден  
сакъланыуну юсюнден», «КъМР-
ни Административ аманлыкъланы 
кодексине тюрлениуле кийириу-
ню юсюнден», «Универсальный 

КъМР-ни Парламентинде

Конституциягъа тюрлениулени
къабыл кёрмегендиле

электрон картаны юсюнден», 
«Легковой машиналада пассажир-
лени жюрютюуге контроль этиуню 
низамыны юсюнден»  законланы 
къабыл кёргендиле. Проектле 
биринчи окъулууда  Парламентни 
29-чу сентябрьде пленар жыйылы-
уунда сюзюлген эдиле.

 «КъМР-де кёп къатлы юйлени 
ишлетиуге кеслерини ахчаларын 
къошханланы (дольщики) право-
ларын эм законнга тийишлиликде 
эркинликлерин сакълауну юсюн-
ден» закон да къабыл кёрюлгенди. 
Анда дольщиклени эркинликлерин 
къоруулаугъа жууаплы къырал 
органны борчлары белгиленедиле, 
аланы къурулушу къалай баргъа-
ныны юсюнден белгили этиуню 
жорукълары бардыла.  

Дагъыда 1-чи эм 2-чи окъулу-
уда «КъМР-де къырал-граждан 
службаны юсюнден» законнга 
да тюрлениуле кийирилгендиле. 

Парламентни Законла чыгъарыу  
эмда къырал къурулуш жаны бла 
комитетини таматасы Заур Апшев 
билдиргенича, проект «РФ-де къы-
рал-граждан службаны юсюнден»  
федеральный законнга келишди-
риледи. Энди къырал-граждан 
къуллукъчула  жангы чын берил-
генде,   квалификация  экзаменле 
берирге керекдиле.  

 «КъМР-ни Къырал казнасы-
ны юсюнден» законну 13-чю эм 
14-чю статьялары да тюрленн-
гендиле. Экономика политика, 
иелик эм предпринимательство 
жаны бла комитетни председа-
тели Ирина Марьяш айтханыча, 
законда казнаны файдаларыны 
бёлюмлерин толтурууну низамы 
тохташдырылады  эмда аны 
жалчытыуну къоранчлары къыс-
хартыладыла. 

Ахыры 3-чю бетдеди.

2011 жылда 7-чи ноябрьни солуу кюннге 
санауну юсюнден

Къабарты-Малкъар Республиканы Президентини

У К А З Ы
  Къабарты-Малкъар Республиканы Муслийманларыны дин управле-

ниясыны тилеги бла эмда 2011 жылда 6-чы-8-чи ноябрьде белгиленирик 
Къурман байрам бла байламлы бегим этеме:

1.2011 жылда 7-чи ноябрьни Къабарты-Малкъар Республикада солуу 
кюннге санаргъа.

2.Бу Указ официальный халда басмаланнган кюнден башлап кючюне 
киреди.

Къабарты-Малкъар Республиканы Президенти     А.КАНОКОВ.

Нальчик шахар, 2011 жылда 27-чи октябрьде, №173-УП 

 Къабарты-Малкъар Республика-
ны Конституциясыны 81-чи статья-
сыны «б» пунктуна тийишлиликде 
бегим этеме:

1.Къабарты-Малкъар Республи-
каны Правительствосуну Къабар-
ты-Малкъар Республиканы Пре-
зидентини «Къабарты-Малкъар 
Республиканы Правительствосуну 
энчи къауумуну юсюнден» 2011 жыл-
да 29-чу апрельде чыгъарылгъан 
59-УП номерли Указы бла къабыл 
кёрюлген къауумуна быллай тюр-
лениуле кийирирге:

а)Къабарты-Малкъар Республика-
ны Правительствосуну къауумуна бу 
адамланы къошаргъа:

Гызыланы Хажиосманны жашы 
Бертни - Къабарты-Малкъар Респу-
бликаны табийгъат байлыкъла эмда 
экология министрин

Мамиев Артур Анатольевични 
-Къабарты-Малкъар Республиканы 
къурулуш эм архитектура министрин

Хажироко Султан Борисовични-
Къабарты-Малкъар Республиканы 
жаш тёлюню ишлери жаны бла 
министрин

Шипов Владимир Анатольевич-
ни -Къабарты-Малкъар Республи-
каны промышленность,связь эмда 
информатизация министрин

Шхагапсоев Сафарби Хасан-
биевични-Къабарты-Малкъар Ре-
спубликаны билим бериу эм илму 
министрин

Вологиров Жираслан Хажпаго-
вични- Къабарты-Малкъар Респу-
бликаны Тарифле эмда энергетика 
жаны бла къырал комитетини пред-
седателин

Дышеков Аслан Заурбековични 
–Къабарты-Малкъар Республиканы 

Жол мюлк жаны бла къырал коми-
тетини председателин

Кодзоков Мухамед Мартыно-
вични –Къабарты-Малкъар Респу-
бликаны Адамланы иш бла жалчы-
тыу жаны бла къырал комитетини 
председателин

Кудаев Руслан Хасановични – 
Къабарты-Малкъар Республиканы 
Къырал кереклеге заказла бериу 
жаны бла къырал комитетини пред-
седателин

Къулийланы Ахматны жашы 
Мустафирни –Къабарты-Малкъар 
Республиканы Жашау журтла-ком-
мунальный мюлк жаны бла къырал 
комитетини председателин

Кумахов Мухадин Лялюшевич-
ни –Къабарты-Малкъар Республи-
каны Асламлы информация орган-
ла жаны бла къырал комитетини 
председателин

Паштов Борис Султановични –
Къабарты-Малкъар Республиканы 
Жамауат эмда дин организаци-
яланы ишлери жаны бла къырал 
комитетини председателин

Сотталаны Сеитни жашы Къур-
манны –Къабарты-Малкъар Ре-
спубликаны Агъач мюлк жаны бла 
къырал комитетини председателин;

б)Лигидов Хабдульсалам Па-
товични къуллугъуну атын жангы-
дан былай жазаргъа: «Къабарты-
Малкъар Республиканы къырал 
ырысхыны эмда жер бла байламлы 
халланы министри»;

в) Суншев Ануарби Абубовични 
къуллугъуну атын жангыдан былай 
жазаргъа: «Къабарты-Малкъар Ре-
спубликаны транспорт министри».

2.Бу Указ анга къол салыннган 
кюнден кючюне киреди.

Къабарты-Малкъар Республиканы Президенти     А.КАНОКОВ.

Нальчик шахар, 2011 жылда 26-чы октябрьде, №172-УП 

  Къабарты-Малкъар Республиканы 
Правительствосуну Къабарты-Малкъар Республиканы 

Президентини 2011 жылда 29-чу апрельде 
чыгъарылгъан 59-УП номерли Указы бла къабыл 

кёрюлген къауумуна тюрлениуле кийириуню юсюнден  

Къабарты-Малкъар Республиканы Президентини

У К А З Ы

Къабарты-Малкъар Республиканы Президентини 
Администрациясыны башчысыны орунбасарыны - 

Къабарты-Малкъар Республиканы Правительствосуну 
Аппаратыны башчысыны юсюнден

Къабарты-Малкъар Республиканы Президентини

У К А З Ы
1.Хакулов Мурат Хасанбиевични Къабарты-Малкъар Республика-

ны Президентини Администрациясыны башчысыны орунбасарына 
- Къабарты-Малкъар Республиканы Правиельствосуну Аппаратыны 
башчысына салыргъа.

2.Бу Указ анга къол салыннган кюнден башлап кючюне киреди.

Къабарты-Малкъар Республиканы Президенти     А.КАНОКОВ.

Нальчик шахар, 2011 жылда 26-чы октябрьде, №157-УП 

Арсен Каноков эм Александр 
Коновалов.

ТЁГЕРЕК СТОЛ



2 2011 жыл, 28-чи октябрь

 1.Къабарты-Малкъар Республиканы Конститу-
циясыны 81-чи статьясыны «б» пунктуна тийиш-
лиликде Шхагапсоев Сафарби Хасанбиевични  
Къабарты-Малкъар Республиканы билим бериу 
эм илму министрине салыргъа.

2.Бу Указ анга къол салыннган кюнден башлап 
кючюне киреди. 

Къабарты-Малкъар Республиканы
Президенти                                                     А.КАНОКОВ

Нальчик шахар, 2011 жылда 
26-чы октябрьде, №158-УП 

Къабарты-Малкъар Республиканы 

билим бериу эм илму  

министрини юсюнден
  Къабарты-Малкъар 

Республиканы Президентини
У К А З Ы

Х.М.Культербаевни юсюнден 
Къабарты-Малкъар 

Республиканы Президентини
У К А З Ы

1.Культербаев Хачим Мачраиловични Къабар-
ты-Малкъар Республиканы къурулуш,архитектура 
эмда жашау журтла-коммунальный мюлк ми-
нистрини къуллугъун толтуруудан эркин этерге.

2.Бу Указ анга къол салыннган кюнден башлап 
кючюне киреди.

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №159-УП 

 Къабарты-Малкъар Республиканы 
къурулуш эмда архитектура 

министрини юсюнден

Къабарты-Малкъар 
Республиканы Президентини

У К А З Ы
1.Къабарты-Малкъар Республиканы Кон-

ституциясыны 81-чи статьясыны «б» пунктуна 
тийишлиликде Мамиев Артур Анатольевични  
Къабарты-Малкъар Республиканы къурулуш эмда 
архитектура министрине салыргъа.

2.Бу Указ анга къол салыннган кюнден башлап 
кючюне киреди. 

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда
26-чы октябрьде, №160-УП 

Къабарты-Малкъар Республиканы 
Жашау журтла-коммунальный 

мюлк жаны бла къырал комитетини 
председателини юсюнден

Къабарты-Малкъар 
Республиканы Президентини

У К А З Ы
1.Къабарты-Малкъар Республиканы Кон-

ституциясыны 81-чи статьясыны «б» пунктуна 
тийишлиликде Къулийланы Ахматны жашы 
Мустафирни  Къабарты-Малкъар Республиканы 
Жашау журтла-коммунальный мюлк жаны бла 
къырал комитетини председателине салыргъа.

2.Бу Указ анга къол салыннган кюнден башлап 
кючюне киреди.

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №161-УП 

Къабарты-Малкъар Республиканы 

къырал ырысхыны эмда 

жер бла байламлы халланы  

министрини юсюнден
Къабарты-Малкъар 

Республиканы Президентини
У К А З Ы

 1.Къабарты-Малкъар Республиканы Консти-
туциясыны 81-чи статьясыны «б» пунктуна тий-
ишлиликде Лигидов Хабдульсалам Патовични, 
къуллугъундан эркин этип,  Къабарты-Малкъар 
Республиканы къырал ырысхыны эмда жер бла 
байламлы халланы министрине салыргъа.

2.Бу Указ анга къол салыннган кюнден башлап 
кючюне киреди. 

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №162-УП 

Б.Х.Гызыевни юсюнден
Къабарты-Малкъар 

Республиканы Президентини
У К А З Ы

1.Гызыланы Хажиосманны жашы Бертни 
Къабарты-Малкъар Республиканы табийгъат 
байлыкъла эмда къудуретни сакълау министрини 
къуллугъун толтуруудан эркин этерге.

2.Бу Указ анга къол салыннган кюнден башлап 
кючюне киреди.

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №163-УП 

 Къабарты-Малкъар Республиканы 

табийгъат байлыкъла 

эмда экология  министрини 

юсюнден 
Къабарты-Малкъар 

Республиканы Президентини
У К А З Ы

 1.Къабарты-Малкъар Республиканы Кон-
ституциясыны 81-чи статьясыны «б» пунктуна 
тийишлиликде Гызыланы Хажиосманны жашы 
Бертни   Къабарты-Малкъар Республиканы та-
бийгъат байлыкъла эмда экология министрине 
салыргъа.

2.Бу Указ анга къол салыннган кюнден баш-
лап кючюне киреди.

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №164-УП 

Б.С.Паштовну юсюнден
Къабарты-Малкъар 

Республиканы Президентини
У К А З Ы

1.Паштов Борис Султановични Къабарты-Мал-
къар Республиканы жаш тёлюню эмда жамауат 
биригиулени ишлери жаны бла министрини къул-
лугъундан эркин этерге.

2.Бу Указ анга къол салыннган кюнден башлап 
кючюне киреди.

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №165-УП 

Къабарты-Малкъар Республиканы 
жаш тёлюню ишлери 

жаны бла 
министрини юсюнден
  Къабарты-Малкъар 

Республиканы Президентини
У К А З Ы

 1.Къабарты-Малкъар Республиканы Кон-

ституциясыны 81-чи статьясыны «б» пунктуна 

тийишлиликде Хажироко Султан Борисовични   

Къабарты-Малкъар Республиканы жаш тёлюню 

ишлери жаны бла министрине салыргъа.

2.Бу Указ анга къол салыннган кюнден баш-

лап кючюне киреди. 
Къабарты-Малкъар Республиканы
Президенти                                                     А.КАНОКОВ

Нальчик шахар, 2011 жылда 
26-чы октябрьде, №166-УП 

 Къабарты-Малкъар 

Республиканы Жамауат эмда 

дин организацияланы ишлери 

жаны бла къырал комитетини 

председателини юсюнден
  Къабарты-Малкъар 

Республиканы Президентини
У К А З Ы

 1.Къабарты-Малкъар Республиканы Кон-

ституциясыны 81-чи статьясыны «б» пунктуна 

тийишлиликде Паштов Борис Султановични  

Къабарты-Малкъар Республиканы Жамауат 

эмда дин организацияланы ишлери жаны бла 

къырал комитетини председателине салыргъа.

2.Бу Указ анга къол салыннган кюнден баш-

лап кючюне киреди.
Къабарты-Малкъар Республиканы
Президенти                                                     А.КАНОКОВ

Нальчик шахар, 2011 жылда 
26-чы октябрьде, №167-УП 

  Къабарты-Малкъар 

Республиканы Асламлы 

информация органла 

жаны бла къырал комитетини 

председателини юсюнден 
Къабарты-Малкъар 

Республиканы Президентини
У К А З Ы

  1.Къабарты-Малкъар Республиканы Кон-

ституциясыны 81-чи статьясыны «б» пунктуна 

тийишлиликде Кумахов Мухадин Лялюшевич-

ни Къабарты-Малкъар Республиканы Аслам-

лы информация органла жаны бла къырал 

комитетини председателине салыргъа.

2.Бу Указ анга къол салыннган кюнден баш-

лап кючюне киреди.
Къабарты-Малкъар Республиканы
Президенти                                                     А.КАНОКОВ

Нальчик шахар, 2011 жылда 
26-чы октябрьде, №168-УП 

Х.И.Машуковну юсюнден
Къабарты-Малкъар 

Республиканы Президентини
У К А З Ы

1.Машуков Хасанби Иналовични Къабарты-
Малкъар Республиканы Агъач мюлк жаны бла 
къырал комитетини председателини къуллугъун-
дан эркин этерге.

2.Бу Указ анга къол салыннган кюнден башлап 
кючюне киреди.

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №169-УП 

  Къабарты-Малкъар 

Республиканы Агъач мюлк жаны 

бла къырал комитетини 

председателини юсюнден
Къабарты-Малкъар 

Республиканы Президентини
У К А З Ы

  1.Къабарты-Малкъар Республиканы Кон-

ституциясыны 81-чи статьясыны «б» пункту-

на тийишлиликде Сотталаны Сеитни жашы 

Къурманны Къабарты-Малкъар Республиканы 

Агъач мюлк жаны бла къырал комитетини пред-

седателине салыргъа.

2.Бу Указ анга къол салыннган кюнден баш-

лап кючюне киреди.
Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №170-УП 

  Къабарты-Малкъар 

Республиканы Тарифле эмда 

энергетика жаны бла 

къырал  комитетини

председателини юсюнден 
Къабарты-Малкъар 

Республиканы Президентини
У К А З Ы

«Россей Федерацияны субъектлеринде къырал 
властьны законла чыгъарыучу (представительный) 
эмда толтуруучу органларын къурауну битеулю 
принциплерини юслеринден» Федеральный за-
конну 17-чи статьясыны 4-чю пунктуна,Къабарты-
Малкъар Республиканы Конституциясыны 81-чи 
статьясыны «б» пунктуна тийишлиликде бегим 
этеме:

1.Тюрлендирирге:
Къабарты-Малкъар Республиканы Жаш тёлюню 

эмда жамауат биригиулени ишлери жаны бла ми-
нистерствосун Къабарты-Малкъар Республиканы 
Жаш тёлюню ишлери жаны бла министерствосуна 
бла Къабарты-Малкъар Республиканы Жамауат 
биригиулени эмда дин организацияланы ишлери 
жаны бла къырал комитетине;

К ъ а б а р т ы - М а л к ъ а р  Р е с п у б л и к а н ы 
Къурулуш,архитектура эмда жашау журтла-ком-
мунальный мюлк министерствосун Къабарты-Мал-
къар Республиканы Къурулуш эмда архитектура 
министерствосуна бла Къабарты-Малкъар Респу-
бликаны Жашау журтла-коммунальный мюлк жаны 
бла къырал комитетине.

2.Атларын тюрлендирирге:
Къабарты-Малкъар Республиканы Къырал ырыс-

хыгъа эмда жер байлыкълагъа башчылыкъ этиу 
жаны бла министерствосун Къабарты-Малкъар 
Республиканы Къырал ырысхыны эмда жер бла 
байламлы халланы министерствосуна;

Къабарты-Малкъар Республиканы Табийгъат бай-
лыкъла эмда къудуретни сакълау министерствосун 
Къабарты-Малкъар Республиканы Табийгъат бай-
лыкъла эмда экология министерствосуна;

Къабарты-Малкъар Республиканы Басма эмда 
асламлы коммуникацияла жаны бла къырал 
комитетин Къабарты-Малкъар Республиканы 
Асламлы информация органла жаны бла къырал 
комитетине;

Къабарты-Малкъар Республиканы Тарифле 
жаны бла къырал комитетин Къабарты-Малкъар 
Республиканы Тарифле эмда энергетика жаны бла 
къырал комитетине.

3.Къабарты-Малкъар Республиканы къырал вла-
стыны толтуруучу органларыны Къабарты-Малкъар 
Республиканы Президентини «Къабарты-Малкъар 
Республиканы къырал властыны толтуруучу орган-
ларыны структурасыны юсюнден» 2011 жылда 29-чу 
апрельде чыгъарылгъан 46-УП номерли Указы бла 
къабыл кёрюлген структурасына быллай тюрлени-
уле кийирирге:

Къабарты-Малкъар Республиканы къырал властыны 
толтуруучу органларыны Къабарты-Малкъар Республиканы 

Президентини 2011 жылда 29-чу апрельде чыгъарылгъан 
46-УП номерли Указы бла къабыл кёрюлген структурасына 

тюрлениуле кийириуню юсюнден
Къабарты-Малкъар Республиканы Президентини

У К А З Ы

Къабарты-Малкъар Республиканы  Президенти                               А.КАНОКОВ.

Нальчик шахар, 2011 жылда,  26-чы октябрьде, №156-УП 

 1.Къабарты-Малкъар Республиканы Конститу-
циясыны 81-чи статьясыны «б» пунктуна тийиш-
лиликде Вологиров Жираслан Хажпаговични, 
къуллугъундан эркин этип,Къабарты-Малкъар Ре-
спубликаны Тарифле эмда энергетика жаны бла 
къырал комитетини председателине салыргъа.

2.Бу Указ анга къол салыннган кюнден башлап 
кючюне киреди.

Къабарты-Малкъар Республиканы
Президенти                               А.КАНОКОВ

Нальчик шахар, 2011 жылда 
26-чы октябрьде, №171-УП 

«Россей Федерацияны Федеральный Жый-
ылыууну Къырал Думасыны депутатларын 
айырыуну юсюнден» 2005 жылда 18-чи майда 
чыгъарылгъан 51-ФЗ номерли Федеральный 
законну 59-чу статьясыны 2-чи эм 4-чю кесе-
клерине (мындан ары «Федеральный закон» 
деп жазылып къаллыкъды) эмда Россей 
Федерацияны Федеральный Жыйылыууну 
Къырал Думасыны алтынчы чакъырылыууна 
депутатланы айырыуну бардыргъан заманда 
Къабарты-Малкъар Республиканы кюн сайын 
чыкъгъан регион къырал басма изданияла-
рында айырыула аллы агитация материал-
лагъа хакъсыз басма жерлени кандидатланы 
регион къауумларыны араларында юлешир 
ючюн чёп атыуну бардырыуну Россей Фе-
дерацияны Ара айырыу комиссиясыны 2011 
жылда 15-чи июньда чыгъарылгъан 15/175-
6-чы номерли Бегими бла къабыл кёрюлген 
жорукъларына тийишлиликде Къабарты-
Малкъар Республиканы Айырыу комиссиясы 
бегим этеди:

1.Федеральный законну 59-чу статьясыны 
2-чи кесегине тийишлиликде Къабарты-Мал-
къар Республиканы «Адыгэ псалъэ», «Горянка», 
«Заман», «Кабардино-Балкарская правда», 
«Советская молодежь» регион къырал басма 
изданияларында айырыула аллы агитация 
материалланы басмаларгъа хакъсыз басма 
жерлени кандидатланы регион араларында 
юлешир ючюн чёп атыуну 2011 жылда 1-чи 
ноябрьде 14.00 сагъатда Къабарты-Малкъар 
Республиканы Айырыу комиссиясында бар-
дырыргъа (аны адреси:Нальчик шахар,Ленин 
атлы проспект,27-чи номерли юй).

2.Бу бегимни 1-чи пунктунда кёргюзтюлген 
басма изданияланы редакцияларына, по-
литика партиялагъа (кандидатланы регион 
къауумларына) чёп атыу бардырыллыкъ 
кюнню,сагъатны эмда мекямны юсюнден да 
ол санда асламлы информация органланы 
юслери бла да 2011 жылда 29-чу октябрьден кеч 
къалмай билдирирге эмда  ол информацияны 
Къабарты-Малкъар Республиканы Айырыу 
комиссиясыны Интернет сайтыны «Россей 
Федерацияны Федеральный Жыйылыууну 
Къырал Думасыны алтынчы чакъырылыууну 
депутатларын айырыу» деген бёлюмюню «Ай-
ырыуланы информация бла жалчытыу» деген 
кесегине салыргъа.

 Россей Федерацияны Федеральный Жыйылыууну Къырал Думасыны 
алтынчы чакъырылыууна депутатланы айырыуну бардыргъан заманда 
Къабарты-Малкъар Республиканы кюн сайын чыкъгъан регион къырал 

басма изданияларында айырыула аллы агитация материаллагъа 
хакъсыз басма жерлени кандидатланы регион къауумларыны 
араларында юлешир ючюн чёп атыуну бардырыуну юсюнден

Къабарты-Малкъар Республиканы 
Айырыу комиссиясыны

Б Е Г И М И
2011 жылда 21-чи октябрьде    Нальчик ш.      №8/10-5

3.Политика партияла хакъсыз басма жерни 
юлешир ючюн бардырылгъан чёп атыугъа за-
явкаларын Къабарты-Малкъар Республиканы 
Айырыу комиссиясына   2011 жылда 23-чю ок-
тябрьден 29-чу октябрьге дери кезиуню ичин-
де 18 сагъатха дери жазып берирге тийишли-
диле. Аладан къайсысына болса да айырыула 
аллы агитация материалланы басмаларгъа 
хакъсыз басма жер берирге унамай эселе, аны 
юсюнден 2011 жылда 30-чу октябрьден кеч 
къалмай Къабарты-Малкъар Республиканы 
Айырыу комиссиясына билдирирге керекди. 

4.Къабарты-Малкъар Республиканы «Адыгэ 
псалъэ», «Горянка», «Заман», «Кабардино-
Балкарская правда», «Советская молодежь» 
регион къырал басма изданияларыны редак-
цияларына  хакъсыз басма жерле юлешини-
рик политика партияланы эмда кандидатланы 
регион къауумларыны саныны, айырыула 
аллы агитация материалланы басмаларгъа 
деп берилген хакъсыз басма жерлени алыр-
гъа унамагъан политика партияланы (канди-
датланы регион къауумларыны) юслеринден 
2011 жылда 29-чу октябрьден кеч къалмай 
билдирирге.

5.Тийишли регион къырал басма изданияла-
да чёп атыу бла айырыула аллы агитация ма-
териалланы басмаларгъа къайсы партиягъа 
(кандидатланы регион къауумуна) къайсы кюн 
жетгенини юсюнден билдириуню 2011 жылда 
5-чи ноябрьден кеч къалмай басмаларгъа.

6.Тийишли регион къырал басма издания-
лада чёп атыу бла айырыула аллы агитация 
материалланы басмаларгъа къайсы пар-
тиягъа (кандидатланы регион къауумуна) 
къайсы кюн жетгенини юсюнден билдириуню 
Къабарты-Малкъар Республиканы Айырыу 
комиссиясыны Интернет сайтыны «Россей 
Федерацияны Федеральный Жыйылыууну 
Къырал Думасыны алтынчы чакъырылыууну 
депутатларын айырыу» деген бёлюмюню 
«Айырыуланы информация бла жалчытыу» 
деген кесегине  2011 жылда 5-чи ноябрьден 
кеч къалмай салыргъа.

7.Бу бегим къалай толтурулгъанына кон-
троль этиуню Къабарты-Малкъар Республи-
каны Айырыу комиссиясыны председате-
лини орунбасары С.В.Евтушенкону бойнуна 
салыргъа.

Айырыу комиссияны Председатели                                               В.М.ГЕШЕВ
Айырыу комиссияны Секретары                                                       АТМЫРЗАЛАНЫ И.А.

2011 жылда 4-чю декабрьде боллукъ айы-
рыула шёндюгюлю оборудованияны болуш-
лугъу бла бардырыллыкъдыла. Ол а ишни 
женгиллендирликди. Ал жыллада, сёзсюз, 
аллай онгла Россей Федерацияны башчы-
сын,  Къырал Думаны депутатларын, муни-
ципал айырыулада жокъ эдиле. Декабрьде 
боллукъ айырыулада хайырланыллыкъ жан-
гылыкъла 2012 жылда къыралны башчысын 
сайлауда да магъаналы  жерни алырларына 
ишек жокъду.

Бек алгъа бу шартны белгилеуню тийишли  
кёребиз. Быйыл декабрьде боллукъ айырыу-
лада 10 минг айырыу участка веб-камерала 
бла жалчытыллыкъдыла. Дагъыда  быллай 
бир жангылыкъ барды. Айырыула энчи элек-
трон комплекслени хайырланыу бла барды-
рыллыкъдыла. Ала уа айырыу бюллетеньлени 
жангылмай терк санаргъа болушурукъдула. 

Айырыула - 2011

Къол кётюрюуде - 
веб-камерала

Кеслери да битеу участкаланы 10 процентин-
де хайырланыллыкъдыла.

Жууукълашып келген айырыула мобильный 
связьны  болушлугъу бла SMS-къол кётюрюу 
кенг хайырланылгъан биринчи сайлаула 
боллукъдула. Къол кётюрюрге келирге къол-
ларындан келмегенлени барысы да мобиль-
ный телефонлагъа салынырыкъ энчи Java-
къошакъланы (приложение) хайырланып, 
граждан борчларын толтурургъа боллукъдула. 
Ол тюрлю  жангылыкъла айырыулагъа кел-
генлени къол кётюрюулерин бардырыуну эм 
аланы санауну не къадар женгиллендирирге 
себеплик этерикдиле.

ГИЛЯХЛАНЫ К.В.,
РФ-ни Юстиция министерствосуну

 КъМР-де Управлениясыны комерциялы 
болмагъан организацияланы ишлери жаны 

бла бёлюмюню таматасы.

 2011 жылда 1-чи октябрьден 14-чю октябрь-
ге дери кезиуню ичинде КъМР-ни Президенти-
ни Интернет-приёмныйине (www.president-kbr.
ru) 128 тарыгъыу,тилек эм предложение тюш-
генди. Аланы ийгенлени 35 проценти жашау 
журт керекли болгъанларын билдиредиле, 11 
проценти ЖКХ бла байламлы проблемаланы 
кётюредиле, 3 проценти билим бериуде, 6 
проценти да саулукъ сакълауда кемчиликлеге 
тарыгъадыла, 6 проценти да КъМР-ни Пре-
зидентине ыспас этедиле.

Халкъ бла байламлыгъын кючлендирир 
муратда Къабарты-Малкъарны Президенти 
ол элледе бла шахарлада болгъан заманда, 
алада жашагъанла анга жартылыкъланы 
юслеринден ачыкъ айтырларын тилейди. «Ин-
тернет приёмныйни да мен ма ол мурат бла 
ачханма,-дейди республиканы башчысы.-Хар 
эрттен сайын ары тюшген письмола бла шагъ-
ырей болама. Жарсыуу болгъан неда кемчи-
ликледен къутулууну амалларын билген хар 
адам да мени сайтыма жазаргъа боллукъду».

Айны биринчи жарымында анга жазгъан-
ланы 10 проценти кеслерини проектлерин бла 
предложенияларын ийгендиле. Республиканы 
башчысы тутхан ызгъа ыразылыкъларын 
билдиргенле да бек кёпдюле. Асламысы  
Къабарты-Малкъарда арт жыллада болгъан 
тюрлениуле ючюн ыспас этедиле. Гражданла-
ны приемгъа алгъандан сора тарыгъыулагъа 
кёре терк окъуна тийишли мадарла этилген-
лери ючюн, жюрек ыразылыкъларын  билди-
редиле Президентни сайтына жазгъанланы 
бир къаууму.

Прохладна районда Ново-Троицкий хуторда 
жашагъан бир тиширыу эллиле суу къытлыкъ 
сынагъанларын билдиргенди. Суу бирде 
келе,бирде къала тургъаны ючюн быстыр 
жууучу машинала, суу жылытыучу приборла 
терк окъуна бузуладыла, юй жумушланы 

Президент

Псынабода жашагъанла республиканы 
башчысына ыразылыкъларын билдиредиле

не тюрлюсюн да тындыргъан къыйынды. 
Прохладна районну администрациясыны 
башчысы А.Василенко билдиргеннге кёре, 
Ново-Троицкий хуторда суу къытлыкъ во-
дозабор скважинаны электричество бла 
жалчытыучу система, насос да тозурагъан-
ларыны хатасындан чыкъгъанды. Ала энди 
алышындырылгъандыла эмда суу чырмаусуз 
жалчытылынады.

Нарткъаладан Альборов анга бузугъу 
болгъан товарны сатханларына, аны алы-
шындырыргъа неда ахчасын къайтарыргъа 
уа унамагъанларына тарыкъгъанды. Роспо-
требнадзорда уа анга сюдге бер, ёкюлню 
да тап, кесинги ахчанга экспертиза да этдир 
дегендиле. Ол тарыгъыу Хайырланыучула-
ны эркинликлерин къоруулау эмда адамны 
ырахатлыгъы жаны бла сферада надзор 
этиуню федеральный службасыны КъМР-де 
управлениясына жиберилгенди. Аны башчысы 
К.Х.Хацуков билдиргеннге кёре, тюкенчи Аль-
боровну излемин толтургъанды эмда товарны 
багъасын къайтаргъанды.

  Нарткъаладан С.Казгериева уа Президент-
ден кёп къатлы юйню арбазында сабийлеге 
оюн шахарчыкъ ишлерге себеплик этерин ти-
легенди. Урван районну администрациясыны 
башчысы бусагъатда оюн майданчыкъны эки 
комплекти хазыр болгъанын,аладан бири ол 
тиширыу жашагъан юйню арбазына салыны-
рыгъын билдиргенди.

  Псынабодан Т.Дышеков а республиканы 
башчысына былай жазгъанды: «Жер-жерли 
самоуправленияны совети, элни админи-
страциясы бла эллиле Сизге элни жолларына 
ремонт этдиргенигиз ючюн жюрек ыразы-
лыкъларын билдиредиле».

КъМР-ни Президентини бла 
Правительствосуну пресс-службасы.

а) 2-чи пунктда:
«Къабарты-Малкъар Республиканы Жаш тёлю-

ню эмда жамауат биригиулени ишлери жаны бла 
министерствосу» дегенни орнуна  «Къабарты-Мал-
къар Республиканы Жаш тёлюню ишлери жаны 
бла министерствосу» деп жазаргъа;

«Къабарты-Малкъар Республиканы Къырал 
ырысхыгъа эмда жер байлыкълагъа башчылыкъ 
этиу жаны бла министерствосу» дегенни орнуна 
«Къабарты-Малкъар Республиканы Къырал ырыс-
хыны эмда жер бла байламлы халланы министер-
ствосу» деп жазаргъа;

«Къабарты-Малкъар Республиканы Табийгъат 
байлыкъла эмда къудуретни сакълау министер-
ствосу» дегенни орнуна «Къабарты-Малкъар Ре-
спубликаны Табийгъат байлыкъла эмда экология 
министерствосу» деп жазаргъа;

« К ъ а б а рт ы - М а л к ъ а р  Р е с п у б л и к а н ы 
Къурулуш,архитектура эмда жашау журтла-ком-
мунальный мюлк министерствосу» дегенни орнуна 
«Къабарты-Малкъар Республиканы Къурулуш эмда 
архитектура министерствосу» деп жазаргъа;

б) 3-чю пунктда:
«Къабарты-Малкъар Республиканы Тыш бай-

ламлыкъла жаны бла къырал комитети» деген 
сёзледен сора «Къабарты-Малкъар Республика-
ны Жамауат эмда дин организацияланы ишлери  
жаны бла къырал комитети» деп къошаргъа;

«Къабарты-Малкъар Республиканы Жол мюлк 
жаны бла комитети» деген сёзледен сора «Къабар-
ты-Малкъар Республиканы Жашау журтла-комму-
нальный мюлк жаны бла комитети» деп къошаргъа;

«Къабарты-Малкъар Республиканы Басма эмда 
асламлы коммуникацияла жаны бла къырал коми-
тети» деген сёзледен сора «Къабарты-Малкъар Ре-
спубликаны Асламлы информация органла  жаны 
бла комитети» деп къошаргъа;

«Къабарты-Малкъар Республиканы Тарифле 
жаны бла къырал комитети» деген сёзледен сора 
«Къабарты-Малкъар Республиканы Тарифле 
эмда энергетика жаны бла къырал комитети» деп 
къошаргъа.

4.Къабарты-Малкъар Республиканы Правитель-
ствосу керекди:

бу Указда кёргюзтюлген тюрлениуле бла байлам-
лы ишлени тамамланылыуларын жалчытыргъа;

кеслерини актларын бу Указгъа келиширча 
этерге.

5.Бу Указ анга къол салыннган кюнден башлап 
кючюне киреди.

Байрам

Ахыры. Аллы 1-чи бетдеди.

Экинчи бёлюм а саулукъ сакъ-
лау сфераны  шёндюгю инфор-
мация амалла бла жалчытыу 
бла байламлыды. Бу ишге 49 
миллион сом бёлюнеди. Саулукъ 
сакълау учрежденияланы Интер-
нетге къошаргъа мурат барды.   
Алай бла врачла саусузланы 
багъыу жаны бла вопросланы 
бирге сюзаллыкъдыла.

Ючюнчюден  а, жангы меди-
цина стандартла кийирилликди-
ле. Къабарты-Малкъарда ала он-
бирдиле. Ол а саулукъ сакълауда 
ишлегенлени айлыкъ хакъларын 
ёсдюрюу, саусузланы дарманла 
бла жалчытыуну игилендириу, 
больницалада саусузланы аш-
суу бла жалчытыу эм башхала. 
«Программаны хайырындан 
саулукъ сакълау сфераны иги-
лендирирге онг чыкъгъанды. Арт 
заманда бизге быллай кёп ахча 
ахырда бёлюнмегенди», - деген-
ди министр.

Юлгюлени юслеринден айт-
ханда уа, бир жолгъа 250 саусуз 
сыйынырча перинатальный ара, 
тиширыулагъа консультация, 
онкология эм кардиология арала 
ишленирикдиле.   Андан сора да, 
Анзорей элде район больница 
ачыллыкъды. «Саулукълу жю-
рек» программаны чеклеринде 
уа   къан тамырлагъа бакъгъан 
республикалы ара къураллыкъ-

Нальчикде - бийик 
технологиялы операцияла

ды. Бюгюнлюкде анга керекли 
оборудование сатып алыргъа 203 
миллион сом бёлюннгенди.

Жыйылыуда сёз родовой сер-
тификатланы юслеринден да бар-
гъанды. Социальный страховани-
яны федеральный службасыны 
республикада бёлюмюню баш-
чысыны къуллугъун толтургъан 
Ахмед Бароков билдиргенича, бу 
программа 2006 жылда башланн-
ганды. Андан  бери республикада 
600 миллион сомгъа сертификат 
хайырланнгандыла. «Программа 
сабийлени бла аналаны сау-
лукъларын кючлендирир мурат 
бла  жарашдырылгъанды. Арт 
заманда Къабарты-Малкъарда, 
битеу къыралдача, демография 
болум игиленнгенди. Сёз ючюн, 
быйыл озгъан тогъуз айда сер-
тификатлагъа 103 миллион сом 
бёлгенбиз. Былтыр а битеу да 
бирге ол 117 миллион сомгъа жете 
эди. Алай бла  быйыл ол кёрюм-
дюлени озарбыз деп ышанама», - 
дегенди Ахмед Бароков. Ол фонд 
тамамлагъан башха жумушланы 
юслеринден да айтханды. 

КъМР-ни Профсоюзларыны 
саулукъ сакълау жаны бла ре-
скомуну башчысы Ирина Яськова 
уа, врачланы бла медсестраланы 
айлыкъ хакъларыны юсюнден 
айта, модернизация програм-
мада   битеу специалистлени 
угъай, аладан  бир къауумларыны 
хакълары  кётюрюлгенин терсге 

санагъанды. «Бир къауум врачла 
бла медсестрала тюрлениулени 
сезмегендиле», - дегенди. 

Анга жууап  бере,  Фатимат 
Амшокова битеу специалистлени 
хакъларын кётюрюу жаны бла 
документ жарашдырылып, респу-
бликаны башчысыны къараууна 
берилгенин билдиргенди. «Биз 
бу вопросну кесибизни кючюбюз 
бла тамамлаяллыкъбыз», - де-
генди.

Жыйылыуда сёз кадрланы 
хазырлауну юсюнден да баргъан-
ды. Фатимат Каральбиевна айт-
ханыча, врачланы билимлерин 
ёсдюрюу, республикагъа керекли 
специалистлени хазырлау жаны 
бла иш бардырылады. Сёз ючюн, 
Север Осетия-Алания Республи-
каны саулукъ сакълау  акаде-
миясында 10 студент окъуйду. 
Ала республикада жетишмеген 
усталыкълагъа юйренедиле, 
ол санда реаниматологлагъа. 
«Бюгюнлюкде республикада би-
лимли, сынаулу врачла бардыла. 
Ала бийик технологиялы операци-
яланы кесибизде эталлыкъдыла. 
Алай аланы ишлерине биз тий-
ишли багъа берирге, хакъларын 
кётюрюрге борчлубуз», - деп 
къошханды министр. 

РФ-ни Правительствосуну 
башчысы Владимир Путин 2012 
жылда медицина вузланы бо-
шап, элге ишлерге баргъан жаш 
врачлагъа миллион сом тёлерге 

деген башламчылыкъны этгенди. 
Татьяна Саенко бу программа 
КъМР-де да бардырылгъанын 
чертгенди. Ол айтханыча, Къа-
барты-Малкъар къырал универ-
ситетни медицина факультетини 
студентлери бла тюбешиуде тёрт 
интерн бла 12 выпускник ол про-
граммагъа къатышыргъа хазыр 
болгъанларын билдиргенди. 
«Республика да бу программагъа 
къошумчулукъ этеди.  Элде иш-
лерге сюйген жаш специалистге 
биринчи жыл   50 минг сом, экин-
чи жыл – 30, ючюнчю жыл а – 20 
минг тёленирикди республиканы 
бюджетинден», - деп къошханды. 

Ахырында Фатимат Амшо-
кова республикада хар ким да 
саулугъуна чырмаусуз багъарча 
битеу онгла болгъанларын айт-
ханды. «Кесибизни врачларыбыз-
ны кючю жетмесе, саусузланы 
федеральный клиникалагъа 
жибераллыкъбыз. Бюгюнлюкде 
тёрт минг адамгъа бийик тех-
нологиялы болушлукъ этиледи. 
Болсада келир жылдан бир-бир 
операцияланы кесибизде  да 
бардыраллыкъбыз, сёз ючюн, 
малоинвазивный операцияланы   
(жараны уллу этмей, неда ахыр-
да жармай этилген операцияла) 
къан тамырлагъа бакъгъан арада 
этерге онг боллукъду», - дегенди. 
Жыйылыуда башха вопросла да 
сюзюлгендиле.

АБДУЛЛАХЛАНЫ Фатима.

Республикада болгъан 285 школ-
дан 177-синде быйылны ахырына 
дери медицина оборудование са-
лынырыкъды. Докладчы айтханнга 
кёре, окъуучуланы 42 проценти 
шёндюгю излемлеге келишген 
школлада окъуйдула. Алай мындан 
40-50 жыл алгъа ишленнген школ-
ла уа билим бериуню излемлерини 
стандартларына келишмейдиле. 

-Бир этажлы мекямлада окъ-
угъанды бизни тёлю. Къаллай бир 
алим, жашауда жетишим болдур-

Билим бериуге - жангы стандартла

 25-чи октябрьде КъМКъУ-ну 
алим советини жыйылыула за-
лында  бардырылыучу «Белая 
книга террора» деген китапны 
презентациясы  болгъанды. 
Аны университетни юйретиу 
иш жаны бла управлениясыны 
башчысы Геграланы Хаким 
бардыргъанды.

Китап терроризмни проблема-
сына  жораланнганды. Бу про-
ектни автору Андрей Николаевич 
Худолеевди. Биз не билебиз тер-
рорну юсюнден? Хазна зат угъай. 

Презентация

Биз терроризмни 
юсюнден не зат билебиз?

Арт жыйырма жылны  ичинде 
ненча адамны ёлтюргендиле 
террористле? Худолеевни айтха-
нына кёре, ол тарихни  Россейде 
бир къуллукъчу да билмейди. 
Нек? Ёлгенлени санамайдыла. 
«Террористлени къолларындан 
жоюлгъанланы саналмагъанла-
ры ачыкъ кёргюзтеди: бизни къы-
ралда адам багъаланмайды»,-
дегенди. Властьны эм жамауатны  
бу проблемагъа эслерин бурду-
рургъа – ол эди авторну мураты. 
Алгъа ол, проекти бла конкурсха 
къатышып, грант алгъанды. Ызы 
бла регионлада бу иш бла кюре-
ширик жаш адамланы жыйгъан-
ды. Ала жюзле бла интервьюла 
жазгъандыла. Жарсыугъа, жый-
ылгъан материал китапха толусун-
лай кирмегенди.

Худолеев айтханнга кёре, жоюл-
гъанладан сора да, террористлени 
хатасындан апчып тургъанла 
кёпдюле. Сёз ючюн, Ульяновск 
областьда жаш адамланы алтмыш 
проценти терактлагъа тюшюп 
къалырла деп къоркъадыла. Ол 
бек сейирди, нек дегенде мында 
терактла болмагъандыла. Алай 
хар он жаш адамдан алтысыны 

жюреклерин къоркъуу бийлеп жа-
шайдыла.

Проектни авторуну оюмуна кёре, 
школлада биринчи сентябрьде 
биринчи дерсде устазла террорну 
юсюнден айтыргъа керекдиле.  
Бесланда ёлген сабийчиклени 
юслеринден. Алай  устазла Худо-
леевни айтханына ыразы болмагъ-
андыла. «Сабийлени психикалары 
къарыусузду, аланы элгендирирге 
жарамайды»,-дегендиле. Алай бу 
проблеманы жайылгъанын эсге 
алсакъ, баям, аны юсюнден школ-
чулагъа  билдирирге керекди.

Андрей Николаевич терроризмге 
къажау иш бир жаны бла бизнесге 
бурулуп кетгенин чертгенди. Бу 
ишге деп къыралдан алыннган ахча 
бир-бир къуллукъчуланы  хуржун-
ларында да къалады, дегенди ол. 
«Кавказлы террористле, муслийман 
террористле деп нек турадыла? 
Москвада бандитлени аладан не 
башхалыкълары барды, алагъа нек  
такъмайдыла «террорист» деген 
ярлыкны?-дегенди Худолеев. –Бу 
аурууну хорлар ючюн, бек  алгъа  
ётюрюк айтмазгъа, спекуляцияла  
этмезге керекди».

Залдагъы студентле аны бу ою-
мун тюзге санагъандыла. Ала тер-
рорну не миллети,  не дини жокъду, 
дегендиле.

Кавказны юсюнден айтханда, 
Андрей Николаевич мында теракт-
лагъа къатышхан тиширыула кёп 
болгъанларын чертгенди. «Бу шарт 
кимни да жарсытырыкъды,-дегенди 
ол. – Кавказда эр кишиле тиширы-
уланы къоркъуулу жерге атып,  кес-
лери уа букъгъан къачан этгендиле? 
Бюгюннгю болум – бедишликди».

Роза Халишхова жашы аскерде 
къуллукъ этгенде, чечен уруш баш-
ланып,  анда тас болгъанын айт-
ханды. Беш жыл жашагъанды Роза 
Зуберовна Чеченде жашын излеп. 
Табалмагъанды. Артда, Басаев бла 
127 жашларын тас этген анала тю-
бешгенден сора, ол 73 тутмакъны  
алышдырыргъа сёз бергенди. Алай 
ол заманда Россейни Президенти 
Борис Ельцин 73 тутмакъдагъы 
чеченлини эркин этерге унамагъ-
анды. Роза Халишхова: «Бюгюн 
да билмейме мен  жашым къайда 
болгъанын, аны сакълагъанлай 
турама»,-дегенди.

Осетин миллет араны келечиси 
Зураб Дамбегов «Белая книга 
террора» хар миллет арада,  школ-
лада, библиотекалада болургъа 
керекди, дегенди. Жарсыугъа, 

китапны тиражы уллу тюйюл-
дю, аны себепли Андрей Худо
 леев университетни библиотека-
сына жаланда бир китап бергенди. 
«Алай жамауат организацияла 
письмо жазсала, мен ол письмо бла 
Россейни Президентине приёмгъа 
барлыкъма, къошакъ халда тираж 
болсун деп»,-дегенди Худолеев.

Бир студент проектни авторуна: 
«Бу китап не затны тюрлендирлик  
сунасыз?»-деп соргъанды. «Мен 
сёз дунияны тюрлендирирге кючю 
болгъанына толусунлай ийнанама, 
- дегенди Худолеев. –Манга бир  
террорист Чеченде адамланы ахча 
ючюн ёлтюрюп  тургъанын айтхан-
ды. Алай Бесланда ишледен сора 
ол, тобагъа къайтып, кеси милици-
ягъа баргъанды. Хар адамны да 
жюреги игиликге ачылыргъа бол-
лукъду. Бизни къолубуздан келгени 
уа – тынгылап турмагъанды. Испа-
нияда теракт болгъандан сора къа-
жаулукъну митингине  бир миллион 
бла жарым адам чыкъгъандыла. 
Анда битеу да халкъны саны жети  
миллионду. Бизде уа  къатыбызда 
адамланы ёлтюре тургъанда, биз 
тынгылап турабыз»…

Андрей Худолеев бусагъатда 
жангы проектни башларгъа умут 
этеди. Халкъланы араларында  бай-
ламлыкъланы, болумну, бир бирге 
не кёзден къарагъанларын ачыкъ-
лагъан  материал жыярыкъды. Ол 
да  къыйын проблемады. Жыйырма 
биринчи ёмюр баргъанлыкъгъа, 
миллетчилик болмагъанча жайыл-
гъанды. Кимге керекди ол? Кимди 
бу аурууну жайгъан? Не мурат  бла 
бардырылады бу иш? Соруула 
кёпдюле, табылырламы алагъа 
жууапла жангы китапда -  заман 
кёргюзтюр.

БАЙСЫЛАНЫ Марзият.

гъан адамла чыкъгъандыла ол 
затлагъа да къарамай,- дегенди, 
кесини оюмун билдире, Пётр Ма-
цевич.

Устазланы билимлерин ёсдю-
рюуде, дерслени жангы стан-
дартлагъа кёре бардырыргъа 
юйретиуде (ол ишни башланнган 
классланы устазлары бла баш-
лагъандыла) жетишимлени, бол-
гъан кемчиликлени юслеринден 
КъМКъУ-ну Билим бериуде иш-
легенлени билимлерин ёсдюрюу 
жаны бла институтуну директоруну 
заместители Александр Роголёв 
айтханды: 

- Бюгюнлюкде экинчи бийик 
билим алыргъа сюйгенле бизни 
къыралда ахча тёлеп окъуйдула. 
Институт жангы усталыкълагъа юй-
ретеди, ол зат экинчи бийик билим 
алгъаннга саналады. Беш жылгъа 
бир кере билимин ёсдюрген а хакъ-
сызды. Сора школланы директор-
ларыны билим бериуде менеджер 
деген квалификациялары болургъа 
керекди. Ол жаны бла билими бол-
магъан оноучу шёндюгю излемлеге 
хазна келишсин.

Жаш юйюрлеге социальный 
болушлукъ этиуде, аланы жашау 
журтла бла жалчытыуда болумну 

юсюнден Билим бериу, илму, жаш 
тёлю политика эм спорт комиссия-
ны члени Бор Едыдж доклад этген-
ди.   Жаш юйюрлени жашау журтла 
бла жалчытыуну программасына 
кёре, 2007-2010 жыллада бизни 
республикада жашау болумларын 
742 юйюр игилендиргендиле. Жуу-
укъ беш жылны ичинде 2311 юйюр 
кеси юйлеринде жашарыкъдыла.                  
Жамауат палатаны бу жыйылыу-
уна республиканы Парламентини 
Билим бериу эм илму комитетини 
председатели Муаед Дадов къа-
тышханды. 

МАМАЙЛАНЫ Алий.

РФ-ни МЧС-ини Къабарты-
Малкъарда Баш управлениясыны 
коллективи Уллайгъан адамланы 
халкъла аралы кюнюн белгилеуге 
кесини юлюшюн къошаргъа сюй-
генди. Аны башчысы Сергей Ша-
гин коллективи бла Тиширыуланы 
Нальчик шахар советини халкъны 
жашау жумушларын жалчытхан 
«Горный» юйде орналгъан «Кий-
имле» деген фондуна келип,бери 
чакъырылгъан аналагъа, ынна-
лагъа саугъала юлешгенди. 

Тиширыуланы шахар сове-
тини председатели Лидия 
Дигешева,анга ыразылыгъын 
билдирип, бу коллектив уллайгъан 
адамлагъа дайым да болушхан-
лай тургъанын чертгенди. «Бу 
фондну мекямына да ремонтну 
МЧС-де ишлегенле этгендиле. 
Башха керекли затла бла да 
жалчытхандыла»,-деп, Сергей 
Шагиннге Ыспас къагъытны 
бергенди. Аллай письмону Тиши-
рыуланы совети Россей Федера-
цияны Граждан къорууланыуну, 
къыйын болумланы эмда та-
бийгъат къыйынлыкъланы хата-

Огъурлулукъну чеги жокъду
Акция

ларын кетериуню ишлери жаны бла 
министерствону башчысы Сергей 
Шойгугъа да жибергенин айтханды 
Лидия Дигешева.

«Фиалка» тюкенни иеси Лёля 
Дадали а уллайгъан тиширыуланы 
барысына да гюлле жибергенди.

Ынналадан бири, жюрек ыразы-
лыгъын билдире, Сергей Шагиннге 
кеси жыйгъан дарманлы гюллени  
бергенди. Бир къауумла уа анга эм 
ол башчылыкъ этген коллективге 

жоралап жазгъан назмуларын окъ-
угъандыла. Людмила Девятилова 
уа эрттегили орус жырладан къурал-
гъан программасын кёргюзтгенди. 
Нальчик шахарны пенсиячыларыны 
союзуну  члени Моца  Махов да кеси 
жазгъан назмуну окъугъанды.

ХОЛАЛАНЫ Марзият.
СУРАТДА: (солдан онгнга) Лидия 

Дигешева, Ботталаны Фатима, 
Эмма Карданова, Сергей Шагин.

 Суратны автор алгъанды.

Андрей Худолеев.

«Нальчик – СКФО-ну культу-
ра арасы» фестиваль кюч ала 
барады. Аны чеклеринде бараз 
кюн Къырал концерт залда кон-
церт болгъанды. Санкт – Петер-
бургдан келген къырал акаде-
миялы капелла нальчикчилени 
кеслерини программалары бла 
шагъырей этгенди. Къараучу 
уа, залны толтуруп, дагъыда эки 
жанында да сюелгенди. Сёзсюз, 
ары келгенле болмагъанча уллу 
ыразылыкъ тапхандыла. 

Концертни аллында сахнагъа 
КъМР-ни культура министри 
бла къонакъланы художестволу 
башчылары, СССР-ни халкъ 
артисти, РФ-ни Къырал саугъ-
асыны лауреаты Владислав 
Чернушенко чыкъгъандыла. 
Министр капелла кёп къырал-
лада болуп къууандыргъанын, 
не заманда да анга сюйюп 
келгенлерин да айтханды. Ызы 
бла Руслан Борисович республи-
каны башчысы Арсен Каноковну 
ыспас къагъытын окъугъанды. 
Анда коллективге, аны тама-
тасы Чернушенкогъа да бийик 
искусстволары ючюн ыспас 
айтылгъанды. Дагъыда ол бир 
ахшы хапарны да туура этгенди: 
ноябрь айны аллында уа Наль-
чикге айтхылыкъ опера жырчы 
Елена Образцова келликди. 

Владислав Чернушенко кеси-
ни къысха сёзюнде коллектив 
асламында халкъ жырланы 
жырлагъанын билдиргенди. 
Алай бла биз барыбыз да сюйген 
жырланы «Песня о Стеньке Раз-
ине», «Выйду ли я», «Дорожень-

ка», «Эй, ухнем» эм башхаланы 
эшитдиргендиле. Солистлени 
ариу, кючлю ауазларын энчи 
белгилерге керекди. Концертден 
сора Музыка театрны жырчыла-
рындан да алагъа аталгъан кёп 
ариу сёз эшитирге тюшгенди. 

Капелланы, хорну кючю анда 
болур, ала жыргъа башха жашау, 
анга бир сейир кюч  бередиле. 
Жангыз адам айтыучу чыгъарма 
башха тюрлю эшитилип къала-
ды. Бютюнда Санкт – Петербур-
гну сынаулу коллективи жырласа 
уа. Тиширыу, эр киши ауазла да 
бирге къошула, сейирлик музыка 
къурайдыла. 

Хар жырны аллында аны 
юсюнден къысха хапарлап тур-
гъан Владислав Чернушенко 
биринден сора: «Энди эшитирик 
жырны уа айтмайма»,- деп, жа-
ланда солистлерин сагъынып 
къойду. Эки жаш чыгъып, къа-
рачай – малкъар халкъ жыр «Га-
палауну» айтып башласала бо-
ламыды, къалгъанла уа алагъа 
эжиу этип! Баям, аллай саугъаны 
сакъламагъан къараучу ал такъ-
ыйкъалада абызырагъан эсе 
да, бир кесекден а, къарсла бла 
алагъа ыразылыгъын билдир-
генди. Ызы бла къабарты тилде 
да айтдыла. Сора коллективни 

Фестиваль кюч алады 
таматасы бизни  жырлада халкъ-
ны жюрек тебиую эшитилгенин, 
аланы алгъадан окъуна хазыр-
лагъанларын билдирди. Жыр-
ланы Санкт – Петербургга уа 
бизни Культура министерствобуз 
тапдыргъанды. 

Быллай концертлеге баргъан-
ла кёре, сезе да болурла бизни 
къараучуну тепсеулени, жыр-
ланы ариулукъларын, бийик 
искусствону багъалай билге-
нин. Арт заманда къыралда, 
битеу дунияда да белгили теп-
сеу коллективле да Нальчикге 
келе башлагъандыла. Зал кесин 
болмагъанча ариу кёргюзтеди. 
Бирде къонакъла, къуруда биз-
ни регионну юсюнден къужур 
хапарланы эшитип туруп, мында 
уа искусствону терен сезген, 
ангылагъан къараучу бла тюбеш-
селе, бир кесек сейирге къалып, 
артда уа ала бла айырылыргъа 
сюймегенча кёрюнеди. 

Санкт – Петербургну капелла-
сы ахыр жырларын - «Вечерний 
звонну» жырлагъанындан сора 
зал къызыу къарсла бла ыра-
зылыгъын билдирген эди. Къо-
накъла уа, алай кетип къалыргъа 
болмай, «Вдоль по Питерскойну» 
айтып башлагъанларында, зал-
дагъыла, жангыдан концертге 
келгенча, тынгылы олтуруп, алай 
тынгылап башладыла. Артистле, 
кёллеринден жырлап, арада 
уллу жылыулукъ туууп, алай бла 
айырылгъандыла. 

                               
САРАККУЛАНЫ Асият.

Суратны автор алгъанды. 

Ахыры. Аллы 1-чи бетдеди.

КъМР-де рынокланы ишлери 
да бир низамгъа келтириледиле. 
Ол жаны бла законопроектни да 
Ирина Марьяш кёргюзтгенди. Ол 
айтханыча,  законда рыноклада 
сатыу жерлени  предпринима-
тельлеге юлешиуню жорукълары, 
жерлени къурауну энчиликлери да 
тохташдырыладыла. 

 «РФ-де автомобиль  жолланы 
эм жол мюлкню юсюнден» фе-
деральный закон тюрленнгени 
бла байламлы республикалы 
праволу актла да  жангыдан жа-
рашдырылгъандыла. Парламент-
ни  Промышленность, жол мюлк, 
транспорт эм связь жаны бла ко-
митетини председатели Сафарби 
Маремуков айтханыча, энди жол 
мюлкге   парковкала да кийириле-
диле. Аны бла байламлы къырал 
власть органлагъа хакъ тёленнген 
парковкала къураргъа, аланы 
жарашдырыуну бла хайырланы-
уну низамын эмда   багъасын да 
тохташдырыргъа   полномочияла 
бериледиле. 

Жыйылыуда бир ненча жангы 
законопроект да сюзюлгенди.  
«Тыш къыраллада КъМР-ни келе-
чисини эмда представительство-
суну юсюнден» законда «респу-
бликаны келечиси», «представи-
тельство» деген терминле  ангы-
латыладыла,  тыш къыраллада 
КъМР-ни представительствосун 
ачыуну, аны ишин жалчытыуну 
низамы да тохташдырылады.

Конституциягъа тюрлениулени
къабыл кёрмегендиле

Ахыры. Аллы 1-чи бетдеди. КъМР-де оноучу кадрланы резер-
вин къурау, анга кирген адамланы 
хайырланыу да бир низамгъа кел-
тирилгенди. Заур Апшев айтханыча,  
КъМР-де оноучу кадрланы резерви     
КъМР-ни Президентини Указына 
тийишлиликде къуралады. 

Депутатла «Аскер къуллукъдан 
кетгенлени эмда алагъа тенг этил-
ген  гражданланы  жашау журтла 
бла хакъсыз жалчытыу неда жашау 
журтланы   социальный наймгъа 
бериу, юй сатып алыргъа бир кере 
ахча тёлеуню юсюнден» законну 
да биринчи окъулууда къабыл 
кёргендиле. КъМР-ни  Къуру-
луш, архитектура, жашау журт-
коммунальный мюлк  министри 
Хачим Культербаев айтханыча, 
закон федеральный праволу акт-
лагъа келишдириледи. 

Энтта «КъМР-де аз-ашыкъ 
къоркъуусузлукъну юсюнден», 
«Социальный магъаналы ком-
мерциялы болмагъан жамауат 
организациялагъа къыралны 
жанындан тутхучлулукъ этиуню 
юсюнден» законопроектлени да 
сюзгендиле.  КъМР-ни Админи-
стратив аманлыкъланы кодексине 
кийирилген къошакъланы да депу-
татла тюзге санагъандыла. Алагъа 
тийишлиликде,  культура эм тарых  
эсгертмелени сакълау жаны бла 
законлагъа бузукълукъла этгенле-
ни жууапха тартыу   къатыланады. 
Республиканы  культура министри 
Руслан Фиров айтханыча,  регион 
эм жер-жерли магъаналы культура 
эм  тарых эсгертмелени хайырланн-

ганда, законлагъа бузукълукъла 
этгенлеге тазир уллу боллукъду.

Законопроектлени бир къаууму 
Парламентни ишин къурау бла 
байламлы эдиле.  Парламентни 
ишин къурау, регламент эм де-
путат этика жаны бла комитетини 
председатели Зайрат Шихалиева 
айтханыча, «КъМР-ни Парла-
ментини депутатыны юсюнден» 
проектни 4-чю статьясы тюр-
лендириледи. Сёз депутатны 
полномочиялары болжалдан 
алгъа тохтатылгъаныны юсюнден 
оноуну  30 кюнню ичинде къабыл 
этерге   кереклисини юсюнден 
барады.  Законнга энтта бир ненча 
правка  этилгенди. Алагъа тийиш-
лиликде, Парламентде болжаллы 
халда ишлеген депутатлагъа ишге 
келирча эм ишден юйлерине 
барырча машинала бериледиле.  

Ахырында парламентарийле 
ЛДПР политика партияны  «РФ-
ни Конституциясыны преамбула-
сын тюрлендириуню юсюнден» 
законопроекти бла шагъырей-
леннгендиле. Республиканы Пар-
ламентинде ЛДПР-ни фракция-
сыны башчысы Валерий Грине-
вич айтханыча, Конституцияны 
преамбуласында «Биз, Россей 
Федерацияны кёп миллетли хал-
къы» деген сёзлени «Биз, орус 
халкъ эмда Россей Федерацияны 
башха халкълары» деген сёзлеге 
алышындырыргъа предложение 
этиледи. 

Валерий Гриневич бу башлам-
чылыкъны былай ангылатханды: 

«Къыралда жашагъан халкъны 
81 проценти оруслуладыла (116 
миллион адам). Оруслула Россей-
ни тарыхына уллу къошумчулукъ 
этгендиле, алай миллетни аты 
Конституцияда ахырда сагъыныл-
майды».

Валерий Греневич бу тюрле-
ниуле башха миллетлени эниш 
этмегенин, жаланда оруслуланы 
къыралны мурдорун къурауда 
магъанасын белгилегенин черт-
генди. Болсада депутатла аны 
тюзге санамагъандыла. Заур 
Апшев айтханыча,  Парламентни 
бир комитети да законопроектге 
тутхучлулукъ этмейди. Депутат 
Банщиков а Владимир Жири-
новский орус миллетни юсюнден 
хар заманда да жаланда Къырал 
Думагъа депутатланы сайлауну 
аллында эсине тюшюргенин бел-
гилегенди. Алай бла 44 депутат 
бу законопроектге къажау къол 
кётюргендиле. 

Жыйылыуну ахырында депутатла 
бир ненча федеральный законнга 
кеслерини оюмларын белгили 
этгендиле. Кенгешге КъМР-ни 
Конституция сюдюню башчысы 
Геляхланы Абдуллах, КъМР-ни Пре-
зидентини Администрациясыны 
башчысыны орунбасары Залим 
Кашироков, КъМР-де Адамны 
эркинликлери жаны бла уполно-
моченный Зумакъулланы Борис, 
Жамауат палатаны башчысы Пши-
кан Таов, министрле да къатыш-
хандыла.

ТИКАЛАНЫ Фатима.

Мурат Хоконов сёлешеди.

Жолгъа къуралыулу 
чыкъгъандыла

Чегем шахарны спорт ком-
плексинде Мусаби Ахметовну 
хурметине жораланнган 24-чю 
Битеуроссей мастер турнирде 
Къабарты-Малкъарны дзюдочу-
лары кеслерин тийишли кёргюзт-
гендиле. Битеу да бу эришиуге 
СКФО-дан, Краснодардан, Астра-
ханьдан эм Ростовдан 250 спортчу 
къатышхандыла.

Эки кюнню ичинде эр кишиле 
8 ауурулукъ категорияда эриш-

Бу тёреге кёп жыл болады. 
Ол кюнде байрам къурап, та-
мата классланы окъуучулары 
неге юйреннгенлерин ачыкъ 
этедиле, бек гитчеле уа гимна-
зиягъа кертичилей къалыргъа 
сёз бередиле. 

Сабийлени школ жашау бла 
келиширге, окъуу процесс къал-
лай болгъанын кёрюрге эки ай-
лары бар эди. Энди уа – аланы 
алларынфда онбир жыл. Ол 
заманны ичнде гимназиячы де-
ген сыйлы атны окъуучула ёхтем 
жюрютюрге тийишлидиле. 

Школну актовый залына къу-
уанчлы халда кирип, биринчи 
классланы окъуучулары бай-
рамны ачхандыла. Ызы бла ала 
«Гимназистни атын» айтхан-
дыла, гимназияны тёрелерин 
сакъларгъа эм айнытыргъа, 
окъуу учрежденияны намысын 
иги окъуп эм кеслерин тап 
жюрютюп кётюрюрге, деген-
диле. Гимназист деген атны 
алгъанларындан сора уа, са-
бийле академиялы бёркчюкле 
кийгендиле эм РФ-ни  гимнине 
тынгылагъандыла. 

Тырныауузну бешинчи номер-
ли гимназиясыны директору 

Битеуроссей турнирде - тёрт саугъа

Биринчи классла гимназиячылагъа къошулгъандыла

Долинскеде  репрессиягъа 
тюшген малкъар халкъгъа 
аталгъан мемориал, таулу-
ланы эм сыйлы жерлеринден 
бирине саналады. Уллу къы-
ралыбыз чачылып, жангысы 
уа иги да аягъы юсюне бол-
гъунчу,  къара-къатыш кези-
уледе  башланнган эди аны 
къурулушу.

Заман къыйын эди. Бир 
жанындан ахча къытлыкъ 
къысып, экинчиден а къуру-
луш материалла бла. Бол-
сада мекям ишленеди. Ол 
анда  халкъыбызны тарыхы, 
культурасы, адет-тёреси бла 
байламлы кёп къагъытла 
жыйылып, хайырланып баш-
лайдыла.

Келир жыл сегизинчи март-
да,  ол мемориал ачылгъан-
лы,  он жыл боллукъду. Бу иш 
къалай башланнганыны эм  
бардырылгъаныны юсюнден 
айтыр акъылыбыз барды. 
Аны бла байламлы малкъар 
халкъны «Алан» жамауат 
организациясыны таматасы 
Беппайланы Суфияннга тюбеп, 
ушакъ этгенме.

Нек дегенде Беппай улу 
мекямны юсюнден  хапар  
башланнгандан бери аны бла 
байламлыды. Бек алгъа уа 
жерни сайларгъа тюшгенди. 
Токъсанынчы жыллада Мал-
къар халкъны миллет Совети 
къуралгъанда, аны таматасына 
Суфиян Узеировични айырады-
ла. Бир кюн анга исполкомну 
членлери Хутуйланы Ханафий 
бла Чабдарланы Борис келе-
диле.  Долинск  тийресинде 
халкъ музей ишленсе эди деп, 
оюмларын билдиредиле.  Беп-
пай улу бла Ханафий Долин-
скеге  барып, жерни кёредиле. 
Алайда ишлениригине ыразы 
боладыла. 

Барысы да бир оюмгъа кел-

Халкъны эсин сакъларыкъ ара

генден сора,  Беппай улу респу-
бликаны ол замандагъы башчы-
сына Валерий  Коковха тюбейди,  
Президент угъай демейди. Къу-
рулуш башланады. 1990 жылда 
къауум жаш алайгъа ташны 
орнатадыла. Аны  хазырларгъа, 
келтирирге, орнатыргъа да Ат-
толаны Адилгерий, Чочайланы 
Магомет бла Мурадин, Аттола-
ны Исмайыл, Хачаланы Ануар, 
Геляхланы Махмут, Къалабе-
кланы Руслан,  Буштокъланы 
Мурат, Уважев Игорь, Пшегусов 
Аскер, Бегийланы Борис эм ол 
башчылыкъ этген «Малахит» 
акционер обществону ишчилери 
къатышхандыла.

1996 жылгъа мекямда    къу-
рулушну асламысы  бошалады. 
Жарсыугъа, аны  андан ары 
ишни бардырыугъа ырысхы 
болмай къалады. 

 Бир кюн Беппай улугъа къауум 

адам келедиле. Мемориалны 
мурдорун бузуп, алайда башха 
журт ишлерге, экеулен къарап 
кетгендиле деп.

Болжал этмей, Суфиян Узеи-
рович президентге аны юсюнден  
билдиреди. Андан сора аз-аздан 
президентни оноуу бла  прави-
тельство аз-аздан бюджетден 
эки жюз минг, юч жюз минг 
сом къурулушлагъа  ётдюрюп, 
мемориалны ишин андан ары 
бардыртады.

Къурулушну НПМК-5 органи-
зация бардыргъанды. Аны тама-
тасы бюгюнлюкде  да Уяналаны 
Ибрагимди. Бу ишде аны уллу 
къыйыны барды. Мемориалгъа 
бёлюннген ахча тауусулса,  къу-
рулуш тохтап къалмаз ючюн,  ор-
ганизацияны башха ишлене тур-
гъан объектлеринден къурулуш 
материалла келтирип, мында 
ишин  тохтаусуз бардыргъанды. 

 Къурулуш бошалгъанда 
мемориалгъа  Таукенланы 
Идрис таматалыкъ этгенди. 
Ол огъурлу, халкъы ючюн 
жарсый билген адам эди. 
Биринчи иш къысха заманны 
ичинде, халкъыбызны тары-
хы, тёреси, культурасы бла 
байламлы  жюзле бла мате-
риалла жыйышдырадыла. 
Аланы тап халгъа келтирип, 
мемориалны ичин къурайды-
ла. Алай бла мекямны ичи да 
хазыр болады. 

2002 жылда 8 мартда, эрт-
тенликден окъуна Долинск 
тийресине адамла жыйыла 
башладыла. Кёп тиширыу, 
эр киши, сабий да келдиле. 
Асхут заманнга, адам асыры 
кёпден, аякъ басар жер окъу-
на жокъ эди. Халкъны аллын-
да Валерий Мухаммедович 
Коков, Беппайланы Суфиян 
Узеирович да сёлешедиле. 
Андан сора адамла мемори-
алны ичине да ётедиле. Аны  
къабыргъаларына тагъыл-

гъан суратлагъа, къагъытлагъа 
къарай, озгъан жылланы,  кёч-
гюнчюлюкден къайтмай къал-
гъан жууукъларын,  тенглерин 
эсгередиле. Алай бла мемориал 
хайырланып тебирейди. 

Хапарыбызны ахырында бу 
ишде уллу  къыйынлары болгъан 
адамланы атларын  дагъыда бир 
сагъынайыкъ. Ала быладыла: 
КъМР-ни алгъыннгы президенти 
Валерий Коков, генерал-лей-
тенант Беппайланы Суфиян, 
НПМК-5 таматасы Уяналаны 
Ибрагим, Таукенланы Идрис. 
Андан сора бу мекямны мурдо-
рундан башлап, башына дери 
жетдирген къурулушчула эм 
дагъыда кёп башхала. Проектни 
архитектору Гузиланы Маликди. 

ОСМАНЛАНЫ Хыйса.

26-чы октябрьде Нальчикде 
темир жол вокзалны аллында 
майдандан Меккагъа хаж къы-
лыргъа барлыкъла узакъ жолгъа 
тебирей эдиле. Ала  межгитде  
намаз этип къайтхынчы, КъМР-
ни Транспорт министерствосуну 
битеулю хайырланылгъан бёлю-
мюню начальнигини къуллугъун 
толтуруп тургъан Нурмухамед 
Балаговдан, ислам динни сыйлы  
жерлерине барлыкъла транспорт 
бла къалай жалчытылгъанларын 
соргъанбыз. Ол былай дегенди:

-«Нальчикавтобустранс» муни-
ципальный  унитар предприятие 
бюгюн жолгъа чыкъгъан къауум-
ну тёрт «Икарус»  бла жалчытхан-
ды. Ала  адамланы Минеральные 
Воды шахарны аэропортуна элти-
рикдиле. Техника жолда бузулуп, 
чырмау чыкъмазча, алгъандан 
окъуна алагъа тынгылы къарал-
гъанды. КъМР-ни муфтийини 
орунбасары Мисирланы Хызыр 
бла баргъан къауумну аэропорт-
ха жетдирирге   «Транссервис 
Нальчик»  общество 18 «Мер-
седес-принтер» автобус берген 
эди. Бу сууаплы ишни шофёрла 
хакъсыз тамамлайдыла.

КъМР-ни Муслийманларыны-
дин управлениясыны таматасы 
Хазратали Дзасежев, Жамауат 
эмда дин организацияланы 
ишлери жаны бла къырал 
комитетни председатели Борис 
Паштов.

Чочайланы Элдар бла юй бийчеси Зульфияны ашырыргъа жуу-
укълары, ахлулары келгендиле. 

тынчлыкъ бер-
син,- дегенди. 

Огъары Мал-
къардан Чочай-
ланы Элдар хаж 
къылыргъа  юй 
бийчеси Зуль-
фия бла барады. 
Аланы ашыра, 
жашны атасы, 
анасы, эгечлери, 
къарындашы, та-
нышлары  да кел-
ген эдиле. Быйыл 
былача  юйюрле-
ри бла баргъанла 
кёпдюле.

Аны юсюнден 
КъМР-ни Мус-
лийманларыны 
дин управления-
сыны таматасы-
ны орунбасары 
Отарланы Хызыр 
хажи былай де-
генди:

-Башха жылла-
дан эсе  быйыл 
хаж къылыргъа 
баргъан тиширы-
ула кёпдюле. 172 

Быйыл хаж къылыргъа бар-
гъанла бла танышдым. Бабу-
гентчи   Батчаланы Хажимуса 
Меккагъа экинчи кере барады.

-Жолубуз боллукъду, хар зат 
бек къуралыулуду. Бир тюрлю 
чырмау жокъду. Дунияда  ыра-
хатлыкъ, тынчлыкъ болсун,  бар-
гъанла къууанч бла къайтсынла, 
мында къалгъанлагъа уа Аллах 

адам Минеральные Воды шахар-
ны  аэропортундан Иорданияны 
Акаба шахарына учарыкъбыз. 
Анда бизни автобусла сакълап 
турадыла.

Бу жол баргъан къауумну тама-
талырыдан бири Геграланы Амир-
ди. Ол башчылыкъ этген къауумда 
малкъарлыла, къабартылыла, 
тюрклюле, ол угъай да,  Якутиядан 

келип,  бир якутлу да барды-
ла.  Бу иш бизни республикада 
къуралыулу баргъаны ючюн, 
бери келип, жолгъа атланнган  
чеченлиле,  ингушлула да кёп 
эдиле. Анда юч ыйыкъдан аслам 
турлукъдула. 

Адамла автобуслада жерлерин 
тапхандан сора, ала ахшы  жол-
гъа барып, юйлерине сау-сала-
мат къайтырларын сюйгенлерин  
билдирип, КъМР-ни Дин управ-
лениясыны таматасы Хазратали 
Дзасежев бла республиканы 
Жамауат эмда дин организаци-
яланы ишлери жаны бла къырал 
комитетни председатели Борис 
Паштов да сёлешгенди.

МАМАЙЛАНЫ Алий.

Школ жашау

Моллаланы Фатима алагъа гим-
назистни эсгертиуюн бергенди 
эм былай къошханды: «Багъалы 
сабийле! Эсгертиу – ол сизни 
жол кёргюзтген нёгеригизди. 
Анда гимназист кесин къалай 
жюрютюрге кереклисини юсюн-
ден жорукъла жыйылгъандыла. 

Сизни аллыгъызда узакъ эм 
къыйын жолду. Школ жылла-
рыгъыз бек аламат, сейирлик 
эм къууанчдан толу болсунла».

 Алиса ТАРИМ,
Элбрус районну 

администрациясыны 
пресс-секретары.

Бу кюнледе  Север Осетия-
Алания Республиканы Алагир 
шахарындагъы кирпич заводну 
жеринде джип- риал машинала 
бла  эришиуле бардырылгъан-
дыла. Аны Россейни Автомобиль 
федерациясыны РСО-Аланияда 
бёлюмю къурагъанды. Эришиуле 
Юг Осетияда юч жыл мындан ал-
гъа болгъан урушда ёлгенлени эс-
гериуге жораланнганды. Аны  баш 
магъанасы  - ёсюп келген жаш-
ланы патриот ниетледе юйретиу, 
автомобиль-техника бла байлам-
лы  тюрлю спортну айнытыу эмда 
бош заманларын къалай бла за-
ууукълу эм саулукълу ётдюрюрге 
керек болгъанын кёргюзтюу эди. 
Аны бла бирге  бу эришиуле 2012 
жылда джип-триалдан  Россейни 
кубогуна, ызы бла уа Европаны 
чемпионатына хазырланыу бла 
да байламлы эдиле.

Эришиулеге къатышыргъа  Се-
вер Кавказ эмда Россейни кёп 
башха регионларындан  авто-
мобиль спортну сюйгенле кел-
гендиле. Ала эки кюнню ичинде 
эришгендиле. 

Бизни республикадан  Алагирге 
машиналары бла «Автошколну» 
директору, автомобиль спортну 
устасы Малкъондуланы Валерий-
ни башчылыгъында бир ненча 
жаш баргъандыла. Бу жол да жер-
лешлерибиз юйлерине саугъала, 
хорлам бла къайтхандыла. 

Жерлешлерибиз хорлам 
бла къайтхандыла

 31 – чи октябрь, баш кюн (05.00 сагъатдан 

07.00 сагъатха дери)

Бир жеригиз сынаргъа, жюрегигиз, сюеклери-

гиз, жиклеригиз, тишлеригиз, сийдик-уятлыкъ 

органларыгъыз аурургъа боллукъдула. Бир же-

ригигизни ачытмазгъа, чархыгъызгъа суукъну 

ётдюрмезге сакъ болугъуз. 

2 – чи ноябрь, бараз кюн (19.00 сагъатдан 

21.00 сагъатха дери)

27-чи октябрь – 2-чи ноябрь кезиуде осал кюнле эм сагъатла
Битеулю къарыусузлукъ къысар, анемия къый-

нар, эсигизни тас этерсиз, уллу къан тамырла-

рыгъыз эм аякъларыгъызда – бутларыгъызда 

шаугют этлеригиз аурурла деген къоркъуу барды.

Стресс ауруу шёндюге дери болмагъанча къый-

наргъа боллукъду.

«Аргументы и факты» 

газетден.  

Бу айда республикада бар-

дырылгъан «Асыл жюре-

кле»  акцияны чеклеринде 

«Спартак-Нальчик» клубну  

футболчулары КъМР-ни Уру-

нуу эм социальный айнытыу 

министерствосуну жыл сан-

лары келген эм сакъат адам-

ла тургъан интернат-юйюнде 

къонакъда болгъандыла. 

Мында  спортчула терк-

терк бола туруучудула. Бу 

жол да ала къуру  келмеген-

диле. Аш-азыкъладан  сора 

да, спартакчыла теннис стол 

эм топла келтиргендиле. 

Тюбешиуню кезиуюнде ала 

къонакъбайланы кёп соруу-

ларына жууапла бергендиле 

эм хорламла болдурургъа  

сёз этгендиле. 

Интернатда  «Терские каза-

ки» ансамбль да болгъанды. 

Ала концерт программа-

дан сора да , саугъала да  

келтиргендиле. Жырла бла 

тепсеуле бошалгъандан сора  

уа артистле  абадан тёлюню 

татлы ашарыкъла бла сый-

лагъандыла. 

Алада къонакъда болгъан-

ланы санында медицина 

колледжни окъуучулары да 

бардыла. Колледжде жый-

ылгъан ахчагъа ала жылы 

ич кийимле, тюрлю-тюрлю  

жууучу порошокла а лып 

элтгендиле. Саугъаланы  ала 

кеси къоллары бла палата-

лагъа элтип юлешгендиле. 

Жаш адамла айтханнга кёре, 

быллай тюбешиуле алагъа 

асыл болургъа, жашауну 

багъасын ангыларгъа болу-

шадыла.. 

КъМР-ни Урунуу эм 

социальный айнытыу 

министерствосуну 

пресс-службасы.

Футболчула - 
интернат-юйде 

къонакъда

Дзюдо

гендиле. Биринчи кюн бизни 
дзюдочуларыбыз Мухаммед 
Ниров (90кг.) бла Олег Бабугоев 
(73кг.) экинчи эм ючюнчю, Аслан 
Мудранов бла Ибрагим Кардан-
гушев а, 66 килограммда эрише, 
биринчи эм ючюнчю жерлени 
алгъандыла. 

Турнирни баш судьясы, Россей-
ни сыйлы тренери Мухаммед Ем-
кужев айтханнга кёре, КъМР-ни 
дзюдочуларыны санында бу жол 

РФ-ни жыйымдыкъ командасына 
кирген спортчуларыбыз кёргюз-
тюлмегендиле. Нек дегенде алда 
аланы Россейни кубогу ючюн 
эришиуле сакълайдыла эм анга 
хазырланадыла. 

Светлана ГАУНОВА.
КъМР-ни Спорт, туризм эм 
курортла министерствосуну 

пресс-службасы.

«Стандарт» категорияда би-
ринчи жерге Хамидби Бешкуров, 
«Модифайтда» экинчи жерге Ул-
башланы Азрет, «Оригиналда» да 
ючюнчю жерге Оракъланы Артур  
тийишли болгъандыла. Бу жол 
хорлагъанла,  башда айтханыбыз-
ча, 2012 жылда Россейни кубогу 
ючюн эришиулеге барлыкъдыла. 
Анда да хорласала уа Европаны 
чемпионатына  къатышырыкъ-
дыла.

Эришиулеге жашланы  спортну 

устасы Малкъондуланы Валерий 
хазырлагъанды.

Энди аллай эришиуле шабат 
кюн, 29-чу октябрьде Хасания 
элни  башында эртденликде  10 
сагъатда башланырыкъдыла. 
Анда да трофи-спринтден эри-
шиуле боллукъдула. Ала элни  
администрациясыны алгъыннгы 
башчысы Фрийланы Рамазанны 
хурметине жораланадыла. 

ХОЛАЛАНЫ Марзият.

Автомобиль спорт
ЖАНДАУУРЛУКЪ


